
Врз основа на член 36 став 1 точка 3 и член 64 став 1 од Статутот на Општина 
Центар-Скопје („Службен гласник на Општина Центар-Скопје“ бр. 1/06; 12/15; 
9/19; 14/19 и 1/21), Градоначалникот на Општина Центар-Скопје донесе 
 
 
 
 
 
 

Р Е Ш Е Н И Е 
за објавување на Одлуката за прифаќање донација 
 од Друштвото за градежништво, трговија и услуги  

ЛИМАК ДОО, Скопје 
 
 

 
 
 
 
Се објавува Одлуката за прифаќање донација од Друштвото за градежништво, 
трговија и услуги ЛИМАК ДОО, Скопје, 
 
 
 
 
што Советот на Општина Центар-Скопје ја донесе на 66. седница, одржана на 
1.7.2021 година и на 8.7.2021 година. 
 
 
 
 
 
 
 
Бр. 09-3761/3                                                                 ГРАДОНАЧАЛНИК 
8.7.2021 година                                                       на Општина Центар-Скопје     
С к о п ј е                                Саша Богдановиќ с.р. 

Врз основа на член 36 од Законот за локалната самоуправа („Службен весник на 
РМ“ бр. 5/02) и член 26 од Статутот на Општина Центар-Скопје („Службен гласник 
на Општина Центар-Скопје“ бр. 1/06; 12/15, 9/19; 14/19 и 1/21), Советот на 
Општина Центар-Скопје на 66. седница, одржана на 1.7.2021 година и на 8.7.2021 
година, донесе 
 

 

 

О Д Л У К А 
за прифаќање донација од Друштвото за градежништво,  

трговија и услуги ЛИМАК ДОО, Скопје 
 

 

 

Член 1 
 

Општина Центар-Скопје ја прифаќа донацијата за реконструкција и реновирање 
на паркот „Урбан Парк“ од Друштвото за градежништво, трговија и услуги ЛИМАК 
ДОО, Скопје.  
 
 
 

Член 2 
 

Оваа Одлука стапува во сила на денот на објавувањето во „Службен гласник на 
Општина Центар-Скопје“. 
 

 

 

 

 

Бр. 08-3761/2                                         Совет на Општина Центар-Скопје  
8.7.2021 година                                                                   Претседател 
С к о п ј е                                                                  Цветанка Симоновска с.р. 

Врз основа на член 36 став 1 точка 3 и член 64 став 1 од Статутот на Општина 
Центар-Скопје („Службен гласник на Општина Центар-Скопје“ бр. 1/06; 12/15; 
9/19; 14/19 и 1/21), Градоначалникот на Општина Центар-Скопје донесе 
 
 
 
 
 

Р Е Ш Е Н И Е 
за објавување на Одлуката за изменување на Одлуката за  

утврдување максимален процент на површината од пропишаните 
пречекорувања на градежната линија и максимална длабочина на 
второстепената пластика на планираните објекти во градежните 

парцели за кои не е уредено во општите одредби/услови во деталните 
урбанистички планови што се спроведуваат во Општина Центар-Скопје 

бр. 08-1553/36 од 11.03.2021  
 

 
 
 
Се објавува Одлуката за изменување на Одлуката за утврдување максимален 
процент на површината од пропишаните пречекорувања на градежната линија и 
максимална длабочина на второстепената пластика на планираните објекти во 
градежните парцели за кои не е уредено во општите одредби/услови во деталните 
урбанистички планови што се спроведуваат во Општина Центар-Скопје бр. 08-
1553/36 од 11.03.2021, 
 
 
 
што Советот на Општина Центар-Скопје ја донесе на 66. седница, одржана на 
1.7.2021 година и на 8.7.2021 година. 
 
 
 
 
 
 
 
Бр. 09-3761/5                                                                 ГРАДОНАЧАЛНИК 
8.7.2021 година                                                       на Општина Центар-Скопје     
С к о п ј е                                Саша Богдановиќ с.р. 
 
 

 
 



 
 

 
9 јули 2021 година „Службен гласник на Општина Центар-Скопје“ број 11                                                                    стр. 4 
 
 

Врз основа на член 36 став 1 точка 15 од Законот за локалната самоуправа 
(„Службен весник на Република Македонија“ бр. 5/02), Советот на Општина 
Центар-Скопје на 66. Седница одржана на 1.7.2021 година и на 8.7.2021 година, 
донесе 
 

ОДЛУКА 
за изменување на Одлуката за утврдување максимален процент на 

површината од пропишаните пречекорувања на градежната линија и 
максимална длабочина на второстепената пластика на планираните 

објекти во градежните парцели за кои не е уредено во општите 
одредби/услови во деталните урбанистички планови што се 

спроведуваат во Општина Центар-Скопје бр. 08-1553/36 од 11.03.2021  
 

Член 1 
Се менува Член 2 од Одлуката за утврдување максимален процент на површината 
од пропишаните пречекорувања на градежната линија и максимална длабочина 
на второстепената пластика на планираните објекти во градежните парцели за 
кои не е уредено во општите одредби/услови во деталните урбанистички планови 
што се спроведуваат во Општина Центар-Скопје бр. 08-1553/36 од 11.03.2021, и 
гласи: 

„Член 2 
Потребата од утврдување гранични вредности на пропишаните пречекорувања се 
однесува на: 
 

1. Максималниот процент на површината од пропишаните пречекорувања на 
градежната линија изнесува 25% од вкупно изградената бруто-површина 
определена во табеларниот приказ во деталниот урбанистички план, за 
секоја градежна парцела поединечно. 
 

2. Максималната длабочина на второстепената пластика, која произлегува од 
пропишаните пречекорувања на градежната линија на планираните објекти 
во градежните парцели, изнесува 1,50 м од градежната линија.“ 
 

                                                Член 2 
Се задолжуваат Градоначалникот на Општина Центар-Скопје и Секторот за 
урбанизам да ја применуваат оваа Одлука во постапките за издавање одобренија 
за градење објекти во градежните парцели, содржани во деталните планови што 
се спроведуваат, а во кои не се пропишани граничните вредности на пропишаните 
пречекорувања на градежната линија. 

 

Член 3 
Оваа Одлука стапува во сила на денот на објавувањето во „Службен гласник на 
Општина Центар-Скопје“.  
 

Бр. 08-3761/4                                          Совет на Општина Центар-Скопје  
8.7.2021 година                                                                  Претседател 
С к о п ј е                                                                  Цветанка Симоновска с.р. 

Врз основа на член 36 став 1 точка 3 и член 64 став 1 од Статутот на Општина 
Центар-Скопје („Службен гласник на Општина Центар-Скопје“ бр. 1/06; 12/15; 
9/19; 14/19 и 1/21), Градоначалникот на Општина Центар-Скопје донесе 
 
 
 
 
 
 

Р Е Ш Е Н И Е 
за објавување на Одлуката за давање согласност на Планот за  

измени и дополнувања на Годишниот план за вработување  
на Општина Центар-Скопје во 2021 година 

 
 
 
 
 
 
 
Се објавува Одлуката за давање согласност на Планот за измени и дополнувања 
на Годишниот план за вработување на Општина Центар-Скопје во 2021 година, 

 
 
 
 
 
што Советот на Општина Центар-Скопје ја донесе на 66. седница, одржана на 
1.7.2021 година и на 8.7.2021 година. 
 
 
 
 
 
 
 
 
 
Бр. 09-3761/7                                                                 ГРАДОНАЧАЛНИК 
8.7.2021 година                                                       на Општина Центар-Скопје     
С к о п ј е                                Саша Богдановиќ с.р. 

Врз основа на член 36 став 1 точка 15 од Законот за локалната самоуправа 
(„Службен весник на Република Македонија“ бр. 5/02), a во врска со член 20-б 
став 2 од Законот за вработените во јавниот сектор („Службен весник на 
Република Македонија“ бр. 27/14; 199/14; 27/16; 35/18 и 198/18 и „Службен 
весник на Република Северна Македонија“ бр. 143/19 и 14/20) Советот на 
Општина Центар-Скопје на 66. седница, одржана на 1.7.2021 година и на 8.7.2021 
година, донесе 

 
О Д Л У К А 

за давање согласност на Планот за измени и дополнувања на 
 Годишниот план за вработување на Општина Центар-Скопје  

во 2021 година 
 
 
 

Член 1 
 

Се дава согласност на Планот за измени и дополнувања на Годишниот план за 
вработување на Општина Центар-Скопје во 2021 година. 
 

Член 2 
 

По добиената согласност Градоначалникот на Општина Центар-Скопје да го 
донесе Планот за измени и дополнувања на Годишниот план за вработување на 
Општина Центар-Скопје во 2021 година и да го достави на мислење до 
Министерството за информатичко општество и администрација.  
 

Член 3 
 

Секторот за финансиски прашања се задолжува во Буџетот на Општина Центар-
Скопје за 2021 година да предвиди средства за реализација на Планот за измени и 
дополнувања на Годишниот план за вработување на Општина Центар-Скопје во 
2021 година. 
 

Член 4 
 

Оваа Одлука стапува во сила на денот на објавувањето во „Службен гласник на 
Општина Центар-Скопје“. 
 
 
 
Бр. 08-3761/6                                                Совет на Општина Центар-Скопје 
8.7.2021 година                                                            Претседател 
С к о п ј е                                                            Цветанка Симоновска с.р. 

Врз основа на член 36 став 1 точка 3 и член 64 став 1 од Статутот на Општина 
Центар-Скопје („Службен гласник на Општина Центар-Скопје“ бр. 1/06; 12/15; 
9/19; 14/19 и 1/21), Градоначалникот на Општина Центар-Скопје донесе 
 
 
 
 
 
 

Р Е Ш Е Н И Е 
за објавување на Одлуката за давање согласност на  
Годишниот план за вработување во 2022 година на  

Општинското основно училиште „11 Октомври“-Скопје 
 

 
 
 
 
 
 
Се објавува Одлуката за давање согласност на Годишниот план за вработување во 
2022 година на Општинското основно училиште „11 Октомври“-Скопје, 
 
 
 
 
 
што Советот на Општина Центар-Скопје ја донесе на 66. седница, одржана на 
1.7.2021 година и на 8.7.2021 година. 
 
 
 
 
 
 
 
 
 
Бр. 09-3761/9                                                                 ГРАДОНАЧАЛНИК 
8.7.2021 година                                                       на Општина Центар-Скопје     
С к о п ј е                                Саша Богдановиќ с.р. 

Врз основа на член 36 став 1 точка 15 од Законот за локалната самоуправа 
(„Службен весник на Република Македонија“ бр. 5/02), a во врска со член 20-б од 
Законот за вработените во јавниот сектор („Службен весник на Република 
Македонија“ бр. 27/14; 199/14; 27/16; 35/18 и 198/18 и „Службен весник на 
Република Северна Македонија“ бр. 143/19 и 14/20), Советот на Општина Центар-
Скопје на 66. седница, одржана на 1.7.2021 година и на 8.7.2021 година, донесе 
 

 
 

О Д Л У К А 
за давање согласност на Годишниот план за вработување  

во 2022 година на Општинското основно училиште 
 „11 Октомври“-Скопје 

 
 

 
 

Член 1 
Се дава согласност на Годишниот план за вработување во 2022 година на  
Општинското основно училиште „11 Октомври“-Скопје. 
 
 

Член 2 
Одлуката да се достави до Општинското основно училиште „11 Октомври“-Скопје.  
 
 

Член 3 
Оваа Одлука стапува во сила на денот на објавувањето во „Службен гласник на 
Општина Центар-Скопје“. 
 
 
 
 
 
 
 
 
Бр. 08-3761/8                                                 Совет на Општина Центар-Скопје 
8.7.2021 година                                                            Претседател 
С к о п ј е                                                            Цветанка Симоновска с.р. 

Врз основа на член 36 став 1 точка 3 и член 64 став 1 од Статутот на Општина 
Центар-Скопје („Службен гласник на Општина Центар-Скопје“ бр. 1/06; 12/15; 
9/19; 14/19 и 1/21), Градоначалникот на Општина Центар-Скопје донесе 
 
 
 
 
 
 

Р Е Ш Е Н И Е 
за објавување на Одлуката бр. 02-17/63 

од 1.7.2021 година за усвојување на Правилникот за  
измена и дополнување на Правилникот за користење на јавните 
паркиралишта од значење за Општина Центар-Скопје, донесена  

од Управниот одбор на Јавното претпријатие за јавни паркиралишта 
„Паркинзи“ на Општина Центар-Скопје 

 
 

 
 
 
 
Се објавува Одлуката бр. 02-17/63 од 1.7.2021 година за усвојување на 
Правилникот за измена и дополнување на Правилникот за користење на јавните 
паркиралишта од значење за Општина Центар-Скопје, донесена од Управниот 
одбор на Јавното претпријатие за јавни паркиралишта „Паркинзи“ на Општина 
Центар-Скопје, 
 
 
 
 
што Советот на Општина Центар-Скопје ја донесе на 66. седница, одржана на 
1.7.2021 година и на 8.7.2021 година. 
 
 
 
 
 
 
 
Бр. 09-3761/11                                                               ГРАДОНАЧАЛНИК 
8.7.2021 година                                                       на Општина Центар-Скопје     
С к о п ј е                               Саша Богдановиќ с.р. 

Врз основа на член 11 од Законот за јавните претпријатија („Службен весник на 
РМ“ бр. 38/96; 09/97; 6/02; 40/03; 49/06; 22/07; 83/09; 97/10; 06/12; 119/13; 
41/14; 25/15; 61/15; 39/16; 64/18 и 35/19) и член 26 став 1 точка 12 од Статутот 
на Општина Центар-Скопје („Службен гласник на Општина Центар-Скопје“ бр. 
01/06; 12/15; 9/19; 14/19 и 1/21), Советот на Општина Центар-Скопје на             
66. седница, одржана на 1.7.2021 година и на 8.7.2021 година, донесе 

 
 
 

О Д Л У К А 
за давање согласност на Одлуката бр. 02-17/63 

од 1.7.2021 година за усвојување на Правилникот за 
 измена и дополнување на Правилникот за користење на јавните 
паркиралишта од значење за Општина Центар-Скопје, донесена  

од Управниот одбор на Јавното претпријатие за јавни паркиралишта 
„Паркинзи“ на Општина Центар-Скопје 

 
 
 

Член 1 
 
Општина Центар-Скопје ДАВА СОГЛАСНОСТ на Одлуката бр. 02-17/63 од 1.7.2021 
година за усвојување на Правилникот за измена и дополнување на Правилникот 
за користење на јавните паркиралишта од значење за Општина Центар-Скопје, 
донесена од Управниот одбор на Јавното претпријатие за јавни паркиралишта 
„Паркинзи“ на Општина Центар-Скопје. 

 
Член 2 

 
Одлуката да се достави до Управниот одбор на Јавното претпријатие за јавни 
паркиралишта „Паркинзи“ на Општина Центар-Скопје. 
 
 

Член 3 
 
Оваа Одлука стапува во сила на денот на објавувањето во „Службен гласник на 
Општина Центар-Скопје“. 
 
 
 
Бр. 08-3761/10                                               Совет на Општина Центар-Скопје 
8.7.2021 година                                                            Претседател 
С к о п ј е                                                            Цветанка Симоновска с.р. 

Врз основа на член 36 став 1 точка 3 и член 64 став 1 од Статутот на Општина 
Центар-Скопје („Службен гласник на Општина Центар-Скопје“ бр. 1/06; 12/15; 
9/19; 14/19 и 1/21), Градоначалникот на Општина Центар-Скопје донесе 
 
 
 
 
 
 
 

Р Е Ш Е Н И Е 
за објавување на Статутарната одлука за измена и  

дополнување на Статутот на Општина Центар-Скопје 
 
 
 
 
 
 
 
Се објавува Статутарната одлука за измена и дополнување на Статутот на 
Општина Центар-Скопје, 
 
 
 
 
што Советот на Општина Центар-Скопје ја донесе на 66. седница, одржана на 
1.7.2021 година и на 8.7.2021 година. 
 
 
 
 
 
 
 
 
 
Бр. 09-3761/13                                                                ГРАДОНАЧАЛНИК 
8.7.2021 година                                                       на Општина Центар-Скопје     
С к о п ј е                                 Саша Богдановиќ с.р. 

Врз основа на член 21 и член 36 став 1 од Законот за локалната самоуправа 
(„Службен весник на Република Македонија“ бр. 5/02), членови 26 и 108 од 
Статутот на Општина Центар-Скопје („Службен гласник на Општина Центар-
Скопје“ бр. 1/06; 12/15, 9/19; 14/19 и 1/21) и член 16 од Законот за младинско 
учество и младински политики, Советот на Општина Центар-Скопје на                
66. седница, одржана на 1.7.2021 година и на 8.7.2021 година, донесе 
 
 

С Т А Т У Т А Р Н А    О Д Л У К А 
за измена и дополнување на Статутот на  

Општина Центар-Скопје 
 
 

Член 1 
 

Во Статутот на Општина Центар-Скопје („Службен гласник на Општина Центар-
Скопје“ бр. 1/06; 12/15; 9/19; 14/19 и 1/21), во Глава III ОРГАНИЗАЦИЈА И РАБОТА 
НА ОРГАНИТЕ НА ОПШТИНАТА, точка 3. Посебни тела на Општината, потточка „в) 
Совет на млади“ се менува и гласи:  
„в) Локален младински совет“. 

Член 2 
 

Во Статутот на Општина Центар-Скопје („Службен гласник на Општина Центар-
Скопје“ бр. 1/06; 12/15; 9/19; 14/19 и 1/21), во Глава III ОРГАНИЗАЦИЈА И РАБОТА 
НА ОРГАНИТЕ НА ОПШТИНАТА, точка 3. Посебни тела на Општината, потточка в) 
Совет на млади се менуваат шест (6) члена, односно член 51-а, 51-б, 51-в, 51-г, 
51-д, 51-ѓ, како и дополнување на текстот со нови членови 51-е, 51-ж , 51-з и 
51-ѕ,  и гласат: 

„Член 51-а 
 

(1) Во Општина Центар-Скопје се формира Локален младински совет.  
(2) Локалниот младински совет има советодавна и застапувачка улога во 
Општината од делокругот на младински прашања и политики.  
(3) Под категорија млади се подразбираат жители на Општина Центар-Скопје на 
возраст од 15 до 29 години. 
(4) Одлука за основање Локален младински совет донесува Советот на Општината 
врз основа на позитивните законски прописи. 
 

Локално собрание на млади 
Член 51-б 

 

(1)  Општината распишува јавен повик за членови во иницијативниот одбор за 
свикување и конституирање Локално собрание на млади на Општина Центар-
Скопје. 
(2) За конституирање на Локалното собрание за млади се свикува иницијативен 
одбор составен од формите наведени во член 51-в став 1.  

(3) Иницијативниот одбор, преку Општината, распишува повик за конститутивното 
Локално собрание за млади во согласност со Статутот на Општина Центар-Скопје, 
по принципот на транспарентност и јавност.  
(4) Јавниот повик од став 1 од овој член задолжително се објавува на веб-
страницата на Општината. 
(5) Иницијативниот одбор од став 2 на овој член се формира само за одржување 
на конститутивното Локално собрание за млади и има најмногу пет (5) члена. 

 

Член 51-в 
 

(1) Во Локалното собрание на млади може да членуваат:  
• младински организации  
• организации за млади  
• политички подмладоци   
• ученички и студентски организации  
• други облици на младинско здружување 

(2) Формите на организирање и здружување од став 1 на овој член не мора да 
бидат регистрирани во Општина Центар-Скопје, но мора да имаат активности на 
територијата на Општина Центар-Скопје, во чие Локално собрание на млади 
членуваат. 
(3) Формите на организирање што членуваат во Локалното собрание за млади 
номинираат делегат и заменик-делегат.  
(4) Делегатот и заменик-делегатот од став 3 на овој член се жители на Општина 
Центар-Скопје на возраст од 15 до 29 години. 
(5) На конститутивната седница на Локалното собрание на млади се избира 
претседател по пат на тајно гласање. 
(6) Мандатот на членовите на Локалното собрание на млади, вклучително и на 
претседателот, трае две години со право на уште еден избор. 

 
Избор на членови на Локалниот младински совет 

Член 51-г 
 

(1) Локалното собрание на млади објавува јавен повик за членови на Локалниот 
младински совет. 
(2) Јавниот повик се објавува на веб-страницата на Општина Центар-Скопје. 
(3) Локалното собрание на млади избира членови на Локалниот младински совет, 
на непосредни избори со тајно гласање и право на глас имаат делегатите од 
Локалното собрание на млади. 
(4) За избрани членови на Локалниот младински совет се сметаат кандидатите 
што освоиле најмногу гласови од присутните делегати. 
(5) Локалниот младински совет при Општина Центар-Скопје има седум (7) члена. 
(6) Советот на Општина Центар-Скопје донесува Одлука за верификација на 
членовите на Локалниот младински совет на Општина Центар-Скопје по 
претходно уредно доставена одлука за избор на членови на Локалното собрание 
на млади на Општина Центар-Скопје. 

(7) Членовите на Локалниот младински совет имаат мандат од две години со 
право на уште еден избор. 
 
(8)  Советот на Општината може да разреши член на Локалниот младински совет 
и пред истекот на мандатот поради: 

• лично барање на членот на Локалниот младински совет 
• ако неоправдано отсуствува од седниците на Локалниот младински совет. 

(9) Локалниот младински совет на Општина Центар-Скопје избира претседател и 
заменик-претседател од избраните и верификувани членови. 
 

Локален младински совет 
Член 51-д 

 

(1) Претставниците на Локалниот младински совет имаат право да: 
• Иницираат предлагање точки на дневниот ред на Советот на Општина 

Центар- Скопје за прашања што ги засегаат младите, 
• Иницираат прашања за млади од делокругот на работата на Општина 

Центар- Скопје, 
• Иницираат, учествуваат и да даваат повратни информации за процесот на 

локалната младинска стратегија и други политики, 
• Доставуваат информации до Општина Центар-Скопје за прашања што се 

однесуваат на младите и 
• Вршат други советодавни и застапувачки работи во согласност со Законот 

за младинско учество и младински политики. 
 
(2) Локалниот младински совет одржува редовни седници по потреба, но најмалку 
еднаш во два месеца. Седниците ги свикува и со нив претседава претседателот на 
Локалниот младински совет.  
(3) Локалниот младински совет може да формира постојни и повремени работни 
тела за потесни кругови на дејствување, за поединечни групи млади или за 
проблеми што ги загрижуваат младите. 
(4) Начинот на работа на Локалниот младински совет се утврдува со Деловникот 
за  работа на Локалниот младински совет.  
(5) Најдоцна до 30 ноември во тековната година Локалниот младински совет 
донесува програма за работа на Советот на млади за наредната година и ја 
доставува до Советот на Општината за нејзино одобрување. 
(6) Локалниот младински совет донесува програма за работа со мнозинство 
гласови од сите членови на Локалниот младински совет.  
 

Локална стратегија за млади и Акциски план за реализација 
Член 51-ѓ 

 

(1) Локалната стратегија за млади е стратегиски документ со кој се утврдуваат 
среднорочни цели и приоритети за развој на младинските политики и  

унапредување на интересите на младите и се утврдуваат организациски, 
финансиски и административни мерки за нивно остварување. 
(2) Локалната стратегија за млади е во согласност со Националната стратегија за 
млади. 
(3) Локалната стратегија за млади содржи и Акциски план за реализација со 
дефинирани активности, динамика, носители на активности и проекции на  
буџетски средства, како и услови и индикатори за евалуација за спроведувањето 
на Локалната стратегија за млади. 
(4) Советот на Општина Центар-Скопје ја донесува Локалната стратегија за млади 
за период од пет (5) години. 
(5) Локалната стратегија за млади ја предлага Градоначалникот на Општина 
Центар- Скопје, а ја изготвува општинската администрација во соработка со 
Локалниот младински совет низ консултативен, инклузивен и транспарентен 
процес. 
(6) Акцискиот план за реализација на Локалната стратегија за млади го предлага 
Градоначалникот на Општина Центар-Скопје, а ја изготвува општинската 
администрација во соработка со Локалниот младински совет низ консултативен, 
инклузивен и транспарентен процес. 
(7) Акцискиот план за реализација на Локалната стратегија за млади го носи 
Советот на Општина Центар-Скопје по претходно донесена Локална стратегија за 
млади и тој може да се однесува за период од една до три години и задолжително 
содржи финансиски план, односно буџет за реализација за предвидениот период. 

 
Канцеларија за млади 

Член 51-е 
 

(1) Општина Центар-Скопје формира Канцеларија за млади, а оттаму се 
координира работата на младите во Општина Центар-Скопје и претставува 
основна точка за пристап на младите на локално ниво. 
 

Службеник за млади 
Член 51-ж 

 

(1) Општина Центар-Скопје е должна да определи службеник за млади - лице 
одговорно за работењето на Канцеларијата за млади за координирање, 
спроведување и следење на прашањата од интерес на младите во делокругот на 
надлежностите на Општината. 
(2) Службеникот за млади од став 1 на овој член изготвува годишен извештај за 
работата на Општина Центар-Скопје од делокругот на млади што го поднесува до 
Агенцијата за млади и спорт и го објавува на веб-страницата на Општина Центар-
Скопје. 
(3) Контакт информациите за службеникот за млади од став 1 на овој член се 
јавно достапни на веб-страницата на Општината. 

Младински центар 
Член 51-з 

 

(1) Младинските центри се места каде што се подготвуваат и спроведуваат 
програми што ја подобруваат благосостојбата на младите, развојот на личниот, 
социјалниот и  професионалниот живот на младите, информации од важен 
интерес за младите и други аспекти од животот на младите. 
(2) Младинските работници се одговорни за работата со младите во младинскиот 
центар. 
(3) Младинските центри се основаат во соработка меѓу општините, општините во 
градот Скопје и Град Скопје и младинските форми на организирање регулирани со 
законски и подзаконски акти. 
 

Финансирање 
Член 51-ѕ 

 

(1) Општина Центар-Скопје обезбедува финансиски средства за работа на 
Локалниот младински совет и простор за одржување седници на Локалниот 
младински совет. 
(2) Од Буџетот на Општина Центар-Скопје се издвојуваат средства во висина од 
најмалку 0,1 % на годишно ниво, кои вклучуваат ресурси за работењето на 
Локалниот младински совет во согласност со усвоената годишна програма. 
 

Член 3 
 

Во Статутот на Општина Центар-Скопје („Службен гласник на Општина Центар-
Скопје“ бр. 1/06; 12/15; 9/19; 14/19 и 1/21), во Глава IV Организација и работење 
на комисиите на Советот на Општината точка 1. Комисии на Советот, во член 52 
став 1 алинеја 13 „Комисија за млади“ се брише. 
 

Член 4 
 

Оваа Одлука стапува во сила на денот на објавувањето во „Службен гласник на 
Општина Центар-Скопје“. 
 
 

 
 
 
Бр. 08-3761/12                                               Совет на Општина Центар-Скопје 
8.7.2021 година                                                            Претседател 
С к о п ј е                                                            Цветанка Симоновска с.р. 

Врз основа на член 36 став 1 точка 3 и член 64 став 1 од Статутот на Општина 
Центар-Скопје („Службен гласник на Општина Центар-Скопје“ бр. 1/06; 12/15; 
9/19; 14/19 и 1/21), Градоначалникот на Општина Центар-Скопје донесе 
 
 
 
 
 

Р Е Ш Е Н И Е 
за објавување на Одлуката за избор на членови на  

Партиципативното тело од областа на урбанизмот на  
Општина Центар-Скопје  

 
 

 
 
 
 
Се објавува Одлуката за избор на членови на Партиципативното тело од областа 
на урбанизмот на Општина Центар-Скопје, 
 
 
 
 
што Советот на Општина Центар-Скопје ја донесе на 66. седница, одржана на 
1.7.2021 година и на 8.7.2021 година. 
 
 
 
 
 
 
 
 
 
Бр. 09-3761/15                                                               ГРАДОНАЧАЛНИК 
8.7.2021 година                                                       на Општина Центар-Скопје     
С к о п ј е                               Саша Богдановиќ с.р. 

Врз основа на членовите 36 и 64 од Законот за локалната самоуправа („Службен 
весник на Република Македонија“ бр. 5/02) и член 26 од Статутот на Општина 
Центар-Скопје („Службен гласник на Општина Центар-Скопје“ бр. 1/06; 12/15, 9/19; 
14/19 и 1/21), Советот на Општина Центар-Скопје на 66. седница, одржана на 
1.7.2021 година и на 8.7.2021 година, донесе  

 
 

О Д Л У К А    
за избор на членови на Партиципативното тело од  
областа на урбанизмот на Општина Центар-Скопје  

 
 
 

Член 1 
 

Со оваа Одлука се констатира изборот на членови на Партиципативното тело од 
областа на урбанизмот на Општина Центар-Скопје од редот на доброволно 
пријавени правни и физички лица по објавениот јавен оглас бр. 09-2991/2 од 
20.5.2021 година. 

Член 2 
 

Комисијата за урбанизам, формирана од Советот на Општина Центар-Скопје, за 
доброволно пријавени правни и физички лица како членови на Партиципативното 
тело ги избра: 

- Ана Чоловиќ Лешоска од Скопје, ул. „Васил Главинов“ - претставник на 
невладината организација „Здружение Центар за истражување и 
информирање за животна средина ЕКО-СВЕСТ Скопје“;  

- Жанета Трајкоска од Скопје, ул. „Орце Николов“ - претставник на граѓански 
активисти; 

- Милчо Манчевски од Скопје, ул. „Ристо Шишков“ - претставник на граѓански 
активисти; 

- Кристина Хаџи-Василева од Скопје, ул. „Христо Смиренски“ - стручно лице 
од областа на урбанистичкото планирање и одржливиот развој на градот; 

- Даница Павловска од Скопје, ул. „Франклин Рузвелт“ - стручно лице од 
областа на урбанистичкото планирање и одржливиот развој на градот. 
 

Член 3 
 

Избраните членови од член 2 од оваа Одлука, избрани од Комисијата за 
урбанизам, формирана од Советот на Општина Центар-Скопје, се избрани по 
принципот прв пријавен прв избран до исполнување на квотата.  
 

Член 4 
 

Оваа Одлука стапува во сила на денот на објавувањето во „Службен гласник на 
Општина Центар-Скопје“.  
 

Бр. 08-3761/14                                               Совет на Општина Центар-Скопје 
8.7.2021 година                                                            Претседател 
С к о п ј е                                                            Цветанка Симоновска с.р. 

